
केन्द्रीय विद्यालय संगठन कोलकाता संभाग 
प्रतिदर्श प्रश्न-पत्र 2017-18
            
कक्षा : बारहवीं                                 पूर्णांक : 100              
विषय : हिंदी (केंद्रिक)                           समय : 3 घंटे 
        निर्देश:- (i) इस प्रश्न पत्र में तीन खंड हैं-क,ख,और ग                   
          (ii) सभी खंडों के उत्तर लिखना अनिवार्य है 
          (iii) कुल प्रश्नों की संख्या 14 हैं 
          (iv) कृपया प्रश्न के उत्तर लिखने से पहले ,प्रश्न का क्रमांक लिखिए।                                                                                                                                       
खंड-क
 1. निम्नलिखित गदयांश को पढ़कर नीचे लिखे प्रश्नों के उत्तर लिखिए –          
    वैदिक युग भारत का प्राय: सबसे अधिक स्वाभाविक काल था।  यही कारण है कि आज तक भारत का मन उस कल की ओर बार-बार लोभ से देखता है। वैदिक आर्य अपने युग को स्वर्णकाल क़हते थे या नहीं,यह हम नहीं जानते; किन्तु उनका समय हमें स्वर्णकाल के समान अवश्य दिखाई देता है। लेकिन जब बौद्ध युग का आरंभ हुआ,वैदिक समाज की पोल खुलने लगी और चिंतकों के बीच उसकी आलोचना आरंभ हो गयी। बौद्ध युग अनेक दृष्टियों से आज की आधुनिकता –आंदोलन के समान था। ब्राह्मणों की श्रेष्ठता के विरुद्ध बुद्ध ने विद्रोह का प्रचार किया था,जाति-प्रथा के बुद्ध विरोधी थे और मनुष्य को वे जन्मना नहीं,कर्मणा श्रेष्ठ या अधम मानते थे। नारियों को भिक्षुणी होने का अधिकार देकर उन्होंने यह बताया था कि मोक्ष केवल पुरुषों के ही निमित्त नहीं है, उसकी अधिकारिणी नारियाँ भी हो सकती हैं। बुद्ध की ये सारी बातें  भारत को याद रही हैं और बुद्ध के समय से बराबर इस देश में ऐसे लोग उत्पन्न होते रहे हैं,जो जाति –प्रथा के विरोधी थे,जो मनुष्य को जन्मना नहीं कर्मणा श्रेष्ठ या अधम समझते थे। किन्तु बुद्ध में आधुनिकता से बेमेल बात यह थी कि वे निवृत्तिवादी थे,गृहस्थी के कर्म से वे भिक्षु धर्म को श्रेष्ठ समझते थे। उनकी प्रेरणा से देश के हज़ारों-लाखों युवक , जो उत्पादन बढ़ाकर समाज का भरण-पोषण करने के लायक थे ,सन्यासी हो गए। सन्यास की संस्था समाज-विरोधी संस्था है ।                                                                                  (क) वैदिक युग स्वर्णकाल के समान क्यों प्रतीत होता है?                           	 2        (ख) जाति-प्रथा एवं नारियों के विषय में बुद्ध के विचारों को स्पष्ट कीजिए।             	 2       (ग) बुद्ध की कौन-सी बात आधुनिकता के प्रसंग में ठीक नहीं बैठती?                 	 2         (घ) सन्यास की संस्था से समाज को क्या हानि पहुँची है?                         		 2       (ङ) आज हमारे देश में जाति-प्रथा की क्या स्थिति है?                              	 2      (च) बौद्ध - युग के आरंभ के बाद वैदिक समाज पर क्या प्रभाव पड़ा ?                 	 2
(छ) नारियों की मोक्ष – प्राप्ति के संबंध में बुद्ध के क्या विचार थे ?                   	 2                                          
(ज)  प्रस्तुत गदयांश के लिए उचित शीर्षक दीजिए।                                 	 1             
 2. निम्नलिखित काव्यांश को पढ़कर पूछे गए प्रश्नों के उत्तर दीजिए-  	    1x5=5  
     किस भाँति जीना चाहिए, किस भाँति मरना चाहिए,
    सो सब हमे निज पूर्वजों से ज्ञात करना चाहिए। 
    पद-चिह्न उनके यत्न पूर्वक खोज लेना चाहिए
    निज पूर्व गौरव-दीप को बुझने न देना चाहिए। 
    आओ मिलें सब देश -बांधव हार बनकर देश के
   साधक बनें सब प्रेम से सुख-शांतिमय उद्देश्य के । 
   क्या सांप्रदायिक भेद से ऐक्य मिट सकता, अहो 
   बनती नहीं क्या एक माला विविध सुमनों की , कहो। 
   प्राचीन हो कि नवीन , छोड़ो रूढ़ियाँ जो हो बुरी ,
   बनकर विवेकी तुम दिखाओ हंस की- सी चातुरी 
   प्राचीन बातें ही भली हैं-यह विचार अलीक है,
  जैसी अवस्था हो जहाँ, वैसी व्यवस्था ठीक है। 
   मुख से न होकर चित्त से देशानुरागी हो सदा,
  देकर उन्हें सहाय भरसक सब विपत्ति व्यथा हरो 
  निज दुःख से ही दूसरों के दुःख का अनुभव करो ॥ 
 (क) अतीत का गौरव बनाए रखने के लिए कवि हमे क्या परामर्श देता है?
 (ख) ‘विविध सुमनों की एक माला’ का उदाहरण कवि ने क्यों दिया है?
 (ग) किन पंक्तियों में कहा गया है कि पुराना होने से कोई बात अच्छी नहीं हो जाती, 
      हमें विवेकपूर्वक  उनकी परख करनी चाहिए ?
 (घ) अपने देशवासियों के साथ हमारा व्यवहार कैसा होना चाहिए?
(ङ) आशय स्पष्ट कीजिए- ‘मुख से न होकर चित्त से देशानुरागी हो सदा’ ।
                                  खंड -ख 			                                                   
3 – निम्नलिखित में से किसी एक विषय पर निबंध लिखिए –                              5
क)  मानवता और आतंकवाद 
ख)  धर्म और राजनीति 
ग)  उपभोक्ता संस्कृति और भारतीय समाज
घ)  स्वच्छ भारत; स्वस्थ भारत

4. ‘सांप्रदायिकता के बढ़ते चरण’ पर चिंता प्रकट करते हुए दैनिक जागरण के संपादक को एक पत्र लिखिए।                                                                    5
                                  अथवा


  आप के इलाके में सड़क को चौड़ा करने के बहाने आवश्यकता से अधिक पेड़ काटे गए हैं; 
  इसकी  विस्तृत जानकारी देते हुए वन और पर्यावरण विभाग के मुख्य अधिकारी को एक 
  पत्र  लिखिए।
5. निम्न लिखित प्रश्नों के उत्तर संक्षेप में दीजिए -                                1x5=5
 क) ‘बीट’ किसे कहते हैं?
 ख) डेड लाइन से क्या तात्पर्य है?
 ग) फ्लैश या ब्रेकिंग न्यूज़ से क्या आशय है?
 घ) अंशकालिक पत्रकार किसे कहते हैं?
 ङ) हिंदी में प्रकाशित होने वाले किन्ही दो समाचार पत्रों  के नाम लिखिए ।

6. ‘कश्मीर भारत का स्वर्ग’ अथवा ‘बालमज़दूरी – भीषण अभिशाप’ विषय पर एक फीचर लिखिए। 5
                                                          
7. ‘बढ़ती महँगाई का बोझ’ अथवा ‘बिन पानी सब सून’ विषय पर एक आलेख लिखिए ।         5                             
                                    खंड –ग  
8.  निम्नलिखित काव्यांश के आधार पर पूछे गए प्रश्नों के उत्तर लिखिए-                 2x4=8
     जब वे दौड़ते हैं बेसुध 
   छतों को भी नरम बनाते हुए 
   दिशाओं को मृदंग की तरह बजाते हुए 
   जब वे पेंग भरते हुए चले आते हैं 
   डाल की तरह लचीले वेग से अकसर
   छतों के खतरनाक किनारों तक –
   उस समय गिरने से बचाता है उन्हें 
  सिर्फ उनके ही रोमांचित शरीर का संगीत 
  पतंगों की धड़कती ऊँचाइयाँ उन्हें थाम लेती हैं महज एक धागे के सहारे 
  पतंगों के साथ-साथ वे भी उड़ रहे हैं 
  अपने रंध्रों के सहारे 
क) छतों पर दौड़ने वाले बच्चों का वर्णन कैसे किया गया है?
ख) ‘ रोमांचित शरीर का संगीत ’ का जीवन के लय से क्या संबंध है?
ग) ‘ महज एक धागे के सहारे ’  पतंगों की धड़कती ऊँचाइयाँ बच्चों को कैसे  थाम लेती हैं ? 
घ)  ‘ पतंगों के साथ-साथ वे भी उड़ रहे हैं ’ – बच्चों का उड़ान से कैसा संबंध बनता है?
                          		अथवा 
अट्टालिका नहीं है रे
आतंक – भवन
सदा पंक पर ही होता
जल –विप्लव –प्लावन ,
क्षुद्र प्रफुल्ल जलज से
सदा छलक़ता नीर
रोक –शोक में भी हँसता है
शैशव का सुकुमार शरीर ।
रुद्ध कोष है, क्षुब्ध तोष
अंगना – अंग से लिपटे भी
आतंक अंक पर काँप रहे हैं ।

 (क) ‘आतंक – भवन ’ किसे  कहा गया है और क्यों?
 (ख) जल-विप्लव-प्लावन के समय जलज की क्या प्रतिक्रिया होती है?
 (ग) ‘रोग –शोक में भी हँसता है,शैशव का सुकुमार शरीर’  -पंक्ति का भाव स्पष्ट कीजिए। 
 (घ)  आतंक-अंक पर काँपने वाले कौन हैं ? वे क्या अन्याय करते हैं?

9.निम्नलिखित काव्यान्श को पढ़कर पूछे गए प्रश्नों के उत्तर दीजिए-                 2x3=6
  प्रात:नभ था बहुत नीला शंख जैसे
   भोर का नभ
   राख से लीपा हुआ चौका
   (अभी गीला पड़ा है)
   बहुत काली सिल ज़रा से लाल केसर से 
   कि जैसे धुल गई हो
   स्लेट पर या लाल खड़िया चाक
   मल दी हो किसी ने।

क) काव्यांश में प्रयुक्त दो उपमानों का उल्लेख कीजिए।
ख) काव्यांश में प्रयुक्त उपमा एवं उत्प्रेक्षा अलंकार का एक-एक उदाहरण छाँट कर लिखिए। 
ग) काव्यांश की भाषा-सौंदर्य संबंधी किन्ही दो विशेषताओं का उल्लेख कीजिए। 
10. निम्नलिखित में से किन्ही दो प्रश्नों के उत्तर दीजिए -                             3+3=6
क) ‘छोटा मेरा खेत’ कविता के आधार पर बताइए कि छोटे चौकोने खेत को कागज़ का पन्ना 
   कहने में क्या अर्थ निहित है ?    
    ख) ‘बात सीधी  थी पर’ कविता के आधार पर बताइए कि ‘ भाषा को सहूलियत’ से बरतने 
       से कवि का क्या अभिप्राय है ? 
    ग) पेट की आग का शमन ईश्वर-भक्ति का मेघ ही कर सकता है – तुलसी का 
       यह काव्य-सत्य क्या इस समय का भी युग-सत्य है? तर्कसंगत उत्तर दीजिए। 
11. निम्नलिखित गद्यांश के आधार पर पूछे गए प्रश्नों के उत्तर दीजिए –                2x4=8
    शिरीष तरु सचमुच पक्के अवधूत की भाँति मेरे मन में ऐसी तरंगें जगा देता है जो ऊपर की ओर उठती रहती हैं। इस चिलकती धूप में इतना सरस वह कैसे बना रहता है? क्या ये बाह्य परिवर्तन –धूप,वर्षा,आँधी,लू-अपने आपमें सत्य नहीं है? हमारे देश के ऊपर से जो यह मार-काट,अग्निदाह,लूट-पाट, खून-खच्चर का बवंडर बह गया है, उसके भीतर भी क्या स्थिर रहा जा सकता है?शिरीष रह सका है। अपने देश का एक बूढ़ा रह सका था। क्यों मेरा मन पूछता है कि ऐसा क्यों संभव हुआ? क्योंकि शिरीष भी अवधूत है। शिरीष वायुमंडल से रस खींच कर इतना कोमल और इतना कठोर है। गांधी भी वायुमंडल से रस खींचकर इतना कोमल और इतना कठोर हो सका था। मैं जब-जब शिरीष की ओर देखता हु तब-तब हूक उठती है- हाय,वह अवधूत आज कहाँ है?
   
  (क) शिरीष की तुलना अवधूत से क्यों की गयी है ?                                                                                                                                                                                                                                                                 (ख) चिलकती धूप में भी सरस रहनेवाला शिरीष हमें क्या प्रेरणा देता है? 
  (ग) गदयांश में देश के ऊपर से किस बवंडर के गुज़रने की ओर संकेत किया गया है ?	
  (घ) एक ही व्यक्ति कोमल और कठोर कैसे हो सकता है? स्पष्ट कीजिए।			
12. निम्नलिखित में से किन्हीं चार प्रश्नों के उत्तर दीजिए-                           3x4=12      
(क) भक्तिन अपना वास्तविक नाम लोगों से क्यों छुपाती थी? भक्तिन को यह नाम किसने और 
    क्यों दिया?
(ख) चैप्लिन ने न सिर्फ फिल्म कला को लोकतांत्रिक बनाया बल्कि दर्शकों की वर्ग तथा 
    वर्ण-व्यवस्था को तोड़ा। क्या आप इस कथन से सहमत हैं ?

(ग) काले मेघा पानी दे’ पाठ के आधार पर बताइए जीजी ने इंदर सेना पर पानी फेके जाने को 
    किस तरह सही ठहराया?
(घ) ’नमक की पुडिया “ ले जाने के संबंध में सफ़िया के मन में क्या द्वंद्व था ?
(ङ) बाज़ारूपन से क्या तात्पर्य है? किस प्रकार के व्यक्ति बाज़ार को सार्थकता प्रदान करते हैं?

13. यशोधर बाबू की पत्नी समय के साथ ढल सकने में सफल होती हैं,लेकिन यशोधर बाबू असफल रहते हैं। ऐसा क्यों? विवेचना कीजिए।                                               5
14.(क) क्या हम सिंधु सभ्यता को जल-संस्कृति कैसे कह सकते हैं? आपका जवाब,लेखक के इस 
      प्रश्न के पक्ष में है या विपक्ष में? तर्क सहित उत्तर दीजिए।                       5            
(ख) मराठी के अध्यापक श्री सौंदलगेकर के अध्यापन की उन विशेषताओ को रेखांकित कीजिए,  
[bookmark: _GoBack]    जिसने कविताओं के प्रति लेखक के मन में रुचि जगाई।                            5

